
Darnau o ‘Plugging the Leaks’
 Sefydliad Economeg Newydd
'Y broblem yw nid o anghenraid nad oes digon o arian yn llifo i gymdogaeth. Yn hytrach, mae’n ymwneud â beth mae defnyddwyr, gwasanaethau cyhoeddus a busnesau’n ei wneud â’r arian hwnnw. Yn rhy aml, mae’n cael ei wario ar wasanaethau sydd heb bresenoldeb lleol, ac felly mae’n gadael yr ardal yn syth.'
Er enghraifft, mae Crucywel ym Mannau Brycheiniog. Penderfynodd y bobl leol ymchwilio i ‘ollyngiadau’ allan o’u heconomi leol. Fodd bynnag, buont yn sylwi bod Bannau Brycheiniog cyfan yn cael amser anodd gyda llawer o arian yn llifo o bentref i bentref. Felly penderfynon nhw mai eu cam gweithredu cyntaf fyddai ystyried y gollyngiadau a oedd yn llifo allan o Fannau Brycheiniog. Unwaith bod y gollyngiadau hynny wedi’u plygio, yna efallai, yn ddiweddarach, y byddent yn edrych ar ollyngiadau a oedd yn nes at gartref.
Dychmygwch pe baech chi’n paentio darn punt yn goch ac yna gwylio lle y mae’n mynd. Bob tro mae’n newid dwylo o fewn cymuned, mae’n golygu incwm i rywun lleol. Mwyaf i gyd bydd yn newid dwylo, gorau oll i’r gymuned honno.  Mewn gwirionedd,  mae arian sy’n cael ei ailwario mewn ardal leol yr un fath â denu arian newydd i’r ardal honno. Y naill ffordd neu’r llall, arian newydd yw e i ddwylo’r un sy’n ei dderbyn.
Ym Mannau Brycheiniog, dechreuodd pobl leol sylweddoli bod twristiaeth fwy na thebyg yn ffynhonnell llif arian i’r ardal mor bwysig â ffermio.  Buont yn arolygu twristiaid a sefydliadau twristiaeth i adnabod ffyrdd o gynyddu effaith pob punt  sy’n dod trwy dwristiaeth. O ganlyniad penderfynon nhw gysylltu bwytai lleol â ffermwyr lleol a sefydlu cwmni marchnata lleol a fyddai’n cael ei reoli gan bobl ifainc.
Chwarae â Dŵr: y dull arddangos (20 munud)

Mae arddangos egwyddorion Plygio’r Gollyngiadau’n cael pawb i gymryd rhan yn gorfforol. Cadwch e’n fywiog ac yn fyr, neu fel arall bydd pobl yn diflasu. Cadwch y cwestiynau a gormod o egluro ar gyfer nes ymlaen. Gellir gwneud hyn trwy ddefnyddio sleidiau uwchdaflunydd yn unig, ond mae’n fwy cofiadwy o lawer yn y cnawd!

Cynhwysion
– Bwced (bwced degan sydd hawsaf) gyda handlen a chwe thwll wedi’u drilio yn y gwaelod ac o gwmpas y rhan isaf o’r ochr
– Blu-tack
– Can dŵr mawr llawn dŵr
– Powlen fawr i ddal y dŵr
- Ymbarél tegan, tua 50cm, syth nid un plygadwy,
- Twmffat (os gallwch ddod o hyd i un neu wneud un sy’n ddigon mawr).     Os na allwch, torrwch dwll bach ym mhen uchaf eich ymbarél.
– Dau fag plastig mawr, wedi’u torri i gael yr arwynebedd mwyaf posibl, neu gynfasau plastig
– Tywelion neu dywelion papur wrth law i sychu unrhyw ‘glwyfedigion’!
– Nodiadau gludiog (post-its)
– Papur siart droi gyda llun o fwced arno.
– Gwirfoddolwyr parod (tri)

– Camera 

Rysáit
Yn gyntaf, gosodwch y plastig ar y llawr, gan wneud yn siŵr fod y bagiau, os byddwch yn eu defnyddio, yn gorgyffwrdd, a rhowch y bowlen yn y canol.

1) Yn arddangos yr ymbarél adfywio – nid yw arian byth yn cyrraedd yr ardal lle y bwriedir iddo fynd.
Gofynnwch i rywun ddal yr ymbarél â’i ben i fyny gyda’r bwced yn hongian oddi wrtho. Nid yw’r ymbarél ond yn gilagored, felly os yw’n uniongyrchol dros y bowlen, ni fydd y dŵr yn llifo i’r fwced ond yn llifo i’r bowlen. Dim ond i ddal y diferion y mae’r bowlen, ond gallai gynrychioli’r maestrefi cyfoethog o gwmpas cymuned dlawd. Gofynnwch i rywun arall arllwys y dŵr o’r can dŵr dros yr ymbarél. Ni fydd unrhyw ddŵr yn mynd i’r fwced: bydd i gyd yn mynd yn syth i’r bowlen.
2) Y twmffat: mae’r dŵr yn cyrraedd y fwced.
Bydd hyn yn creu mwy o lanast: rhaid i rywun ddal y fwced yn uniongyrchol, ond bydd yn rhaid iddynt dorchi eu llewys a thynnu eu wats. Mae rhywun arall yn dal y twmffat (neu’r ymbarél ben i waered ac yn gilagored) ychydig yn uwch ac yn pwyntio i mewn i’r fwced. Bydd yr un sy’n dal y can dŵr yn gwlychu’n llai y tro hwn, gan fod y dŵr bellach yn mynd i mewn i’r fwced.
Plygio’r Gollyngiadau (parhad) 

3) Gofynnwch i bobl feddwl am ffyrdd o blygio’r gollyngiadau yn yr economi leol fel na fydd y dŵr/arian yn gollwng. Sychwch y fwced a gofynnwch i bobl ysgrifennu eu syniad ar nodyn gludiog; yna gallant lenwi un o’r tyllau â darn o blu-tack, a rhoi eu nodyn gludiog ar y llun o fwced ar y siart droi i’w gadw’n ddiogel. Gall rhoi’r nodyn gludiog ar y fwced ei hun arwain at drychineb!
4)  Ar ôl i’r holl dyllau gael eu plygio’n ddiogel, dylech gael eich tîm at ei gilydd unwaith eto. Y tro hwn mae’r dŵr yn llifo trwy’r twmffat, i’r fwced ac yn llenwi nes iddo orlifo. Daliwch ati i arllwys! Bydd y dŵr yn dechrau troi yn y fwced, ond bydd e bob amser yn llifo i fannau eraill. 
Mae hyn yn dangos nad ydym yn anelu at fod yn ymynsyol (isolationist) nac at gadw’r arian i’n cymuned ni’n unig. Unwaith y bydd digon gennym, bydd unrhyw arian a ddaw i mewn yn mynd ymlaen i fod o fudd i gymunedau eraill, ar ôl cael ei gyfoethogi trwy aros am ychydig yn ein cymuned ni’n gyntaf.

